


Rhag Is-ganghellor (Dyfodol y Campws)

Trosolwg

Bydd y Rhag Is-ganghellor (Dyfodol y Campws) yn aelod allweddol o Fwrdd Gweithredol Prifysgol Caerdydd, a fydd yn gyfrifol am hybu datblygiad hirdymor y sefydliad yn unol ag Ein dyfodol, gyda’n gilydd. Bydd deiliad y swydd yn goruchwylio’r gwaith o drawsnewid seilwaith ffisegol Prifysgol Caerdydd, yn cefnogi amgylcheddau addysg ac ymchwil arloesol, ac yn helpu i hybu rôl y Brifysgol fel sefydliad dinesig a byd-eang sy’n barod at y dyfodol. Gwella cenhadaeth, cynaliadwyedd a natur unigryw Prifysgol Caerdydd yw’r nod cyffredinol.

Mae’r swydd hon yn gofyn am ragofal strategol, awdurdod academaidd a phroffesiynol, a’r gallu i ddangos barn gadarn wrth wneud penderfyniadau anodd – ynghyd â’r gallu i ysbrydoli newid ymddygiad, creu tîm cydweithredol sy’n cyflawni’n dda, a goruchwylio cyllidebau sylweddol i gyflawni gweledigaeth Prifysgol Caerdydd at y dyfodol.

Cyfrifoldebau Allweddol

1. Arweinyddiaeth strategol sy’n cyd-fynd ag Ein dyfodol, gyda’n gilydd
· Arwain gweledigaeth feiddgar ac integredig ar gyfer prifysgol y dyfodol sy'n hyrwyddo blaenoriaethau strategol Prifysgol Caerdydd.
· Ymgorffori ffyrdd newydd o weithio a gwerthoedd y Brifysgol ym mhob menter sy'n canolbwyntio ar y dyfodol.
· Cymhwyso meddwl drwy systemau i sicrhau bod effeithiau sefydliadol hirdymor yn cael eu hystyried.
· Cydweithio â rhanddeiliaid i gyflawni ein hystad ar gyfer y dyfodol.
· Llunio a modelu’r ymddygiad sydd ei angen ar gyfer sefydliad sy’n barod at y dyfodol.

2. Seilwaith ffisegol, ystadau a datblygu campysau cynaliadwy
· Goruchwylio’r gwaith cynllunio strategol a moderneiddio ar gyfer yr ystad ffisegol.
· Hyrwyddo mannau hyblyg a rhyngddisgyblaethol, sy'n ymgysylltu â'r gymuned.
· Gwneud penderfyniadau a allai fod yn anodd ynglŷn â buddsoddi ac optimeiddio, yn seiliedig ar dystiolaeth.
· Ysgwyddo cyfrifoldeb dros raglenni cyfalaf mawr, a’u goruchwylio.
· Annog newid ymddygiad sy'n cefnogi cynaliadwyedd a chydweithio.

3. Seilwaith digidol a dyfodol technoleg
· Gweithio gyda'r Prif Swyddog Gweithrediadau Digidol a Gwybodaeth i arwain trawsnewid digidol.
· Goruchwylio ecosystem ddigidol gydlynol sy'n galluogi dysgu wedi'i bersonoli a chyfrifiadura ymchwil uwch.
· Sicrhau bod y seilwaith digidol yn ddiogel, yn foesegol, ac yn hygyrch.
· Rheoli cyllidebau gan sicrhau bod buddsoddiadau yn gyson ac yn cael effaith.
· Annog newid ymddygiad gan gefnogi mabwysiadu systemau digidol.

4. Profiad defnyddwyr a disgwyliadau ein mannau
· Rhoi hygyrchedd, cynwysoldeb a galluogi wrth wraidd profiadau ar y campws.
· Sicrhau cysondeb ar draws mannau, adnoddau, prosesau a pholisïau.
· Cefnogi addasu gweithrediadau ar gyfer darparu gwasanaethau’n fyd-eang.
· Manteisio i’r eithaf ar gyfleoedd i hunaniaeth unigryw Caerdydd fod yn weladwy ar draws mannau.
· Creu cyfleusterau o ansawdd uchel, sy’n cael eu defnyddio’n fynych, sy'n cyd-fynd â phrofiad y myfyrwyr ac anghenion ymchwil.

5. Arloesi academaidd ac addysg sy’n barod at y dyfodol
· Gweithio gyda'r Rhag Is-ganghellor Addysg a Phrofiad y Myfyrwyr i ddatblygu amgylcheddau dysgu a phartneriaethau newydd.
· Hyrwyddo arloesi ym maes addysgeg, gyda chefnogaeth mannau a thechnolegau uwch.
· Annog newid ymddygiad o ran addysgu, asesu ac ymarfer rhyngddisgyblaethol.

6. Seilwaith ymchwil, arloesi a chyfnewid gwybodaeth
· Gweithio gyda'r Rhag Is-ganghellor Ymchwil, Arloesi a Menter i ddatblygu mannau a llwyfannau sy'n cyflymu effaith.
· Gwella seilwaith ymchwil ar gyfer prifysgol flaenllaw sy'n canolbwyntio ar heriau.
· Sicrhau bod cynlluniau ariannol hirdymor yn cefnogi cydweithio rhyngddisgyblaethol.

7. Cenhadaeth ddinesig, partneriaethau ac ymgysylltu allanol
· Meithrin partneriaethau strategol gyda diwydiant, llywodraeth a chymunedau.
· Cynrychioli'r Brifysgol mewn fforymau cenedlaethol a rhyngwladol.
· Sicrhau bod Prifysgol Caerdydd yn arweinydd sector ym maes arloesi cynhwysol a chynaliadwy.

8. Datblygiad sefydliadol, newid ymddygiad a newid arweinyddiaeth
· Arwain rhaglenni trawsnewid sy'n moderneiddio systemau a seilwaith.
· Ysgogi newid ymddygiad, gan gefnogi cydweithio, cynaliadwyedd a mabwysiadu systemau digidol.
· Dangos gwydnwch ac eglurder wrth wneud penderfyniadau.
· Sicrhau disgyblaeth a thryloywder ariannol.

9. Arwain tîm a datblygu dull sy’n canolbwyntio ar y dyfodol
· Meithrin a chefnogi tîm cydweithredol sy’n cyflawni’n dda.
· Recriwtio, datblygu a chadw uwch arweinwyr ac arbenigwyr.
· Meithrin cydweithrediad traws-swyddogaethol cryf a phwrpas a rennir.
· Datblygu gallu arweinyddiaeth ledled y sefydliad.
· Modelu arweinyddiaeth gynhwysol a grymusol sy’n ysbrydoli perchnogaeth ar y cyd.

10. Profiad y myfyrwyr, cynhwysiant a chyd-greu
· Sicrhau bod mentrau sy'n canolbwyntio ar y dyfodol yn gwella ymdeimlad o berthyn, llwyddiant a lles.
· Ymgorffori egwyddorion dylunio cynhwysol ym mhob un o fannau digidol a ffisegol y Brifysgol.
· Ennyn diddordeb myfyrwyr fel cyd-grewyr dyfodol y Brifysgol.
· Annog ymddygiad sy'n meithrin cymuned ac ymgysylltiad.



Manyleb yr Unigolyn

Hanfodol
· Profiad o fod yn uwch arweinydd ym maes addysg uwch neu mewn sefydliad cymhleth tebyg.
· Hanes diamheuol o arwain prosesau trawsnewid mawr.
· Tystiolaeth o hygrededd academaidd a hanes llwyddiannus o ragoriaeth addysgu, arweinyddiaeth ymchwil neu ysgolheictod. 
· Hygrededd proffesiynol/academaidd gyda'r gallu i weithio'n effeithiol ar lefel weithredol/athro. 
· Gallu cryf i feddwl drwy systemau.
· Sicrwydd a barn gadarn wrth wneud penderfyniadau sy'n seiliedig ar dystiolaeth.
· Profiad o annog newid ymddygiad mewn cymunedau amrywiol.
· Gallu diamheuol i feithrin a datblygu timau cydweithredol sy’n cyflawni’n dda.
· Profiad o reoli cyllidebau sylweddol â chraffter ariannol cryf.
· Dealltwriaeth gref o gynllunio ystadau, seilwaith digidol, neu ddysgu a hwylusir gan dechnoleg.
· Ymrwymiad i gynaliadwyedd, cydraddoldeb, amrywiaeth, cynhwysiant a chyfrifoldeb dinesig.

Dymunol
· Profiad o brosiectau cyfalaf sylweddol neu uwch-gynllunio campysau.
· Arbenigedd ym maes trawsnewid digidol, technolegau campws clyfar, neu seilwaith ymchwil.
· Cyfarwydd â chyd-destun polisi Cymru neu’r DU.




